
Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման 72-րդ կետին համապատասխան` Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության աշխատանքի և սոցիալական հարցերի նախարարին` Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման 72-րդ կետի հիման վրա, Հայաստանի Հանրապետության աշխատանքի և սոցիալական հարցերի նախարարության ենթակայության «Երևանի N 1 տուն ինտերնատ» պետական ոչ առևտրային կազմակերպության և «Ղարաբաղցյան-Շին» փակ բաժնետիրական ընկերության միջև 2014 թվականի հուլիսի 22-ին կնքված N «ԲԸԱՁՁԲ14/16-Թ19» ծածկագրով պայմանագրի գինը ավելացնել` 50,340.7 հազար դրամով: 
2. Հայաստանի Հանրապետության աշխատանքի և սոցիալական հարցերի նախարարին` առաջարկություններ ներկայացնել սույն որոշման 1-ին կետով լրացուցիչ պահանջվող ֆինանսական միջոցների վերաբերյալ: 







Հ Ի Մ Ն Ա Վ Ո Ր ՈՒ Մ
«Գնման պայմանագրում ֆինանսական միջոցների փոփոխություն կատարելու թույլտվության մասին» ՀՀ Կառավարության որոշման նախագծի ընդունման
Անհրաժեշտությունը
«Գնման պայմանագրում ֆինանսական միջոցների փոփոխություն կատարելու թույլտվության մասին» ՀՀ Կառավարության որոշման նախագիծը մշակվել է ''Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Ն որոշման 72-րդ  կետին համապատասխան
	Որոշման նախագծի ընդունման անհրաժեշտությունը պայմանավորված է «Ղարաբաղցյան-Շին» սահմանափակ պատասխանատվությամբ ընկերության կողմից Հայաստանի Հանրապետության աշխատանքի և սոցիալական հարցերի նախարարության  «Երևանի թիվ 1 տուն ինտերնատ» պետական ոչ առևտրային կազմակերպության տարածքում անկողնային խնամք ստացող անձանց սպասարկման նպատակով կառուցվելիք նոր մասնաշենքի շինարարական աշխատանքների իրականացնան համար 2014 թվականի հուլիսի 22-ին կնքված N «ԲԸԱՁՁԲ14/16-Թ19» ծածկագրով պայմանագրի գինը 50,340.7 հազար դրամով ավելացնելու հանգամանքով, պայմանավորված շինարարության ընթացքում ձեռք բերվող ապրանքների դիմաց գանձվող «Ավելացված արժեքի հարկ»-ի փոխհատուցմամբ:

Ընթացիկ իրավիճակը և խնդիրները
	
	«Ղարաբաղցյան-Շին» ՍՊԸ-ն դիմել է ՀՀ աշխատանքի և սոցիալական հարցերի նախարարության «Երևանի թիվ 1 տուն-ինտերնատ» ՊՈԱԿ-ին /այսուհետ ՊՈԱԿ/` անկողնային խնամք ստացող անձանց սպասարկման նպատակով կառուցվելիք նոր մասնաշենքի շինարարական աշխատանքների իրականացման ընթացքում ձեռք բերվող ապրանքների դիմաց գանձվող  «Ավելացված արժեքի հարկ»-ի գումարների փոխհատուցման խնդրանքով փոփոխություններ կատարելու 2014 թվականի հուլիսի 22-ին կնքված N «ԲԸԱՁՁԲ14/16-Թ19» ծածկագրով պայմանագրում և պայմանագրի գինը 50,340.7 հազար դրամով ավելացնելու նպատակով/հաշվարկը կցվում է/:
	ՀՀ կառավարության բարեգործական ծրագրերի համակարգման հանձնաժողովի 2014 թվականի սեպտեմբերի 12-ի N Մ-886-Ա որոշմամբ «Ղարաբաղցյան-Շին» սահմանափակ պատասխանատվությամբ ընկերությունը ազատված է «Ավելացված արժեքի հարկ»-ի վճարումներից միայն շինարարական աշխատանքների համար կատարված աշխատանքների և մատուցված ծառայությունների համար: 
	Հարկ է նշել, որ 2014 թվականի մայիսի 7-ի «Հայաստանի Հանրապետության կառավարության և Քուվեյթի Պետության կառավարության միջև «Հայաստանի Հանրապետության աշխատանքի և սոցիալական հարցերի նախարարության ենթակայությամբ գործող «Երևանի N 1 տուն ինտերնատ» պետական ոչ առևտրային կազմակերպությունում շինարարական աշխատանքների կատարման համար Քուվեյթի Պետության կառավարության կողմից նվիրաբերության մասին» պայմանագրի 2.3 կետով նախատեսված է ամբողջ ծրագիրը բարեգործական ճանաչելու պայմանը:
	Միաժամանակ որոշման նախագծի 2-րդ կետով հանձնարարվել է նախարարին ավելացվող 50,340.7 հազար դրամի փոխհատուցման վերաբերյալ առաջարկություններ ներկայացնել ՀՀ կառավարություն:

Տվյալ բնագավառում իրականացվող քաղաքականությունը
Ոլորտում  իրականացվող քաղաքականության նպատակը «Տարեցների շուրջօրյա խնամքի ծառայություն» ծրագրերի շրջանակում տուն ինտերնատում խնամվողների սոցիալական սպասարկման վիճակի բարելավումն է, նրանց գնահատված կարիքներին համարժեք ծառայությունների տրամադրումը, այդ թվում՝ առողջական վիճակով պայմանավորված  նրանց համար առանձնացված բաժանմունքի ստեղծումը, ինչը հնարավորություն կտա անկողնային հիվանդներին տրամադրել համապատասխան խնամքի և սպասարկման ծառայություններ: 
Կարգավորման նպատակը և բնույթը
Սույն որոշման նախագծով առաջարկվում է`
1.Թույլատրել Հայաստանի Հանրապետության աշխատանքի և սոցիալական հարցերի նախարարության ենթակայության «Երևանի N 1 տուն ինտերնատ» պետական ոչ առևտրային կազմակերպության և «Ղարաբաղցյան-Շին» փակ բաժնետիրական ընկերության միջև 2014 թվականի հուլիսի 22-ին կնքված N «ԲԸԱՁՁԲ14/16-Թ19» ծածկագրով պայմանագրում փոփոխություն կատարելու և ձեռք բերվող ապրանքների դիմաց գանձվող 20% «Ավելացված արժեքի հարկ»-ի գումարների փոխհատուցման համար պայմանագրային գինը ավելացնել 50,340.7 հազար դրամի չափով:
2. Որոշմումն ընդունելուց հետո ներկայացնել առաջարկություններ սույն որոշման 1-ին կետով լրացուցիչ պահանջվող ֆինանսական միջոցների և ֆինանսավորման աղբյուրների վերաբերյալ: 
Նախագծի մշակման գործընթացում ներգրավված ինստիտուտները և անձինք.
Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության, հաշմանդամների և տարեցների հիմնահարցերի վարչության, գնումների համակարգման և տնտեսական հարցերի բաժնի և միջազգային համագործակցության և զարգացման ծրագրերի վարչության համապատասխան մասնագետները:

	Ակնկալվող արդյունքը
Որոշման ընդունման դեպքում կլուծվի Կազմակերպությունում խնամվող անկողնային խնամքի կարիք ունեցող տարեցների` պատշաճ մակարդակով խնամքի և սոցիալական սպասարկման ծառայությունների մատուցման խնդիրը:
























Տ Ե Ղ Ե Կ Ա Ն Ք
«Գնման պայմանագրում ֆինանսական միջոցների փոփոխություն կատարելու թույլտվության մասին»   Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

«Գնման պայմանագրում ֆինանսական միջոցների փոփոխություն կատարելու թույլտվության մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:
Տ Ե Ղ Ե Կ Ա Ն Ք
«Գնման պայմանագրում ֆինանսական միջոցների փոփոխություն կատարելու թույլտվության մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Գնման պայմանագրում ֆինանսական միջոցների փոփոխություն կատարելու թույլտվության մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:






